CONSUMER CLAIMS
TRIBUNAL

TRIBUNAL GHAL TALBIET
TAL-KONSUMATUR

Fit-Tribunal tal-Konsumatur

SENTENZA PRELIMINARI

Dario Azzopardi
\&

Ragusa Express Limited
CCT 96/26/MM

Mum, 3 T O acte

It-Tribunal

Ra l-avviz tat-talba pprezentat minn Dario Azzopardi kontra Ragusa Express Limited li
permezz taghha qieghad jitlob is-somma komplessiva ta’ ghaxart elef ewro (€10,000),
maqsuma f’zewg pretensjonijiet distinti: hamest elef ewro (€5,000) minhabba trattament
allegatament diskriminatorju relatat ma’ dizabilita u hamest elef ewro (€5,000) minhabba
allegat ipprocessar illec¢itu ta’ data personali;

Ra r-risposta tas-so¢jeta intimata;

Ra d-dokumenti kolha li jinsabu fl-atti inkluz in-noti ta’ sottomissjonijiet;

Ra li s-so¢jeta intimata ec¢cepiet eccezjoni preleminari.
Ikkunsidra

Illi r-rikorrent gieghad jitlob is-somma komplessiva ta’ ghaxart elef ewro (€10,000), magsuma

f’zewg pretensjonijiet distinti: hamest elef ewro (€5,000) minhabba trattament allegatament

diskriminatorju relatat ma’ dizabilita u mal-ezekuzzjoni tas-servizz ta’ trasport bil-bahar; u
hamest elef ewro (€5,000) minhabba allegat ipprocessar ille¢itu ta’ data personali u danni
konsegwenzjali taht ir-Regolament (UE) 2016/679 (il-“GDPR”);

1lli s-so¢jeta’ intimata te¢cepixxi, fl-ewwel lok, in-nuqqas ta’ kompetenza ratione materiae
dwar l-allegata diskriminazzjoni, b’riferiment ghall-artikolu 33E tal-Kapitolu 413; u, fit-tieni
lok, Ii mhijiex il-legittimu kontradittur ghat-talba dwar iI-GDPR, billi l-ipprocessar
allegatament dannuz kien imwettaq minn awtoritajiet Taljani;

I11i din hija sentenza preleminari dwar dawn il-kwistjonijiet preliminari.

H-limiti tal-kompetenza tat-Tribunal

Ili I-artikolu 20(1) tal-Att dwar 1-Affarijiet tal-Konsumatur, Kapitolu 378 tal-Ligijiet ta’ Malta,
jaghti lit-Tribunal kompetenza dwar talbiet ta’ konsumaturi kontra kummer¢janti sa ghaxart elef
ewro, meta t-talba tkun relatata, direttament jew indirettament, max-xiri jew kiri ta’ oggetti jew
mal-provvista ta’ servizzi. Din il-formulazzjoni hi wiesgha, izda ma taghtix gurisdizzjoni
universali dwar kull dritt 1i jista’ jingala’ waqt relazzjoni ta’ konsum. Il-kompetenza tal-forum
ghandha tigi ezaminata skont in-natura guridika reali tat-talba u r-rimedju specifiku mitlub, fil-

kuntest tad-dispozizzjonijiet specjali 1i jirregolawh.

Hli fis-sentenza Darren Cordina u n-Nutar Dottor Melvin Polidano vs Automated Revenue
Management Services Limited, moghtija mill-Qorti tal-Appell fit-13 ta’ Marzu 2025 (Appell
Civili nru 1021/17/1), il-Qorti fakkret li 1-kompetenza ratione materiae hija kwistjoni ta’ ordni
pubbliku 1i tista’ titqajjem ukoll mill-gudikant minn rajh u li d-determinazzjoni taghha tehtieg,
qabelxejn, identifikazzjoni tan-natura tal-azzjoni. Dak il-prinéipju japplika bl-istess qawwa

quddiem tribunal li ghandu biss is-setghat moghtija lilu mil-ligi.

Ghalkemm l-artikolu 21 tal-Kap. 378 jippermetti lit-Tribunal jiddeciedi skont il-mertu

sostantiv, il-gustizzja u l-ekwita, dik id-diskrezzjoni ma tistax twessa’ kompetenza li I-ligi tkun

allokat lil korp jew qorti ohra. Lanqas il-limitu monetarju wahdu ma jista® jsolvi din il-

kwistjoni.

L-ewwel pretensjoni: diskriminazzjoni minhabba dizabilita

lli r-rikorrent jorbot din il-pretensjoni mad-dritt tieghu 1 jivvjagga b’mod accessibbli u
minghajr diskriminazzjoni, mal-kundizzjonijiet ta’ promozzjoni ghal detenturi tal-Karta
Ewropea tad-Dizabilita, mal-intervent tal-ekwipagg fiz-zona tal-izbark u ma’ allegat nuqqgas ta’
assistenza xierga. Huwa jinvoka 1-Kap. 413 u d-drittijiet tal-passiggieri stabbiliti bir-
Regolament (UE) nru 1177/2010. Is-so¢jeta’ intimata tghid H I-istruzzjonijiet moghtija kienu

japplikaw ghal kulhadd ghal ragunijiet ta’ sigurta u li ma kienx hemm l-ebda diskriminazzjoni.

IHli l-e¢éezzjoni tas-socjeta’ intimata tehtieg prec¢izjoni. L-artikolu 33E(1) tal-Kap. 413 ma
jghidx li kull pretensjoni dwar dizabilita, ikun xi jkun I-ammont, taga’ b’mod awtomatiku taht
il-kompetenza eskluziva tal-Prim’Awla tal-Qorti Civili. Fir-rigward ta’ persuna li tista’
tirrikorri ghall-mekkanizmu tal-Panel, id-dispozizzjoni tirreferi espressament ghal rimedju ta’
natura pekunjarja Ii jeccedi -hamest elef ewro (€5,000). Ghalhekk talba ghal ezattament €5,000

ma tistax titgies, semplicement minhabba l-valur taghha, bhala talba li tec¢edi dak il-limitu.

II-Kap. 413, madankolly, jipprovdi mekkanizmu ichor specifiku u cioe’ l-artikolu 33B(2)
jikkonferixxi lill-UNCRPD Redress Panel kompetenza eskluziva, salv I-ecCezzjoni espressa
dwar diskriminazzjoni multipla jew intersezzjonali, dwar kwistjonijiet li jinvolvu drittijiet
sostantivi tal-Konvenzjoni. L-artikoli 33B(4), 33C u 33E ghandhom jingraw flimkien. F’dan il-
kaz l-ewwel €5,000 huma mitluba bhala kumpens ghal ksur allegat ta’ drittijiet marbuta mad-
dizabilita; ghaldagstant il-kwistjoni, kif formulata, ma tistax tigi deciza minn dan it-Tribunal

taht il-gurisdizzjoni generali tieghu dwar il-konsumaturi.

1l-fatt li I-kwistjoni sehhet waqt servizz ta’ trasport ma jippermettix li azzjoni specjali ghal
diskriminazzjoni taht il-Kap. 413 tinbidel, minghajr emenda fit-talbiet, f*talba ordinarja ghal

rifuzjoni ta’ biljett jew ghal kumpens kontrattwali.

Ghaldagstant I-ewwel ecéezzjoni hija fondata sa fejn issostni li dan it-Tribunal mhuwiex il-

forum kompetenti biex jiddeciedi l-ewwel pretensjoni hekk kif imressqa.

It-tieni pretensjoni: talba ghal danni taht ii-GDPR

It-tieni pretensjoni hija talba awtonoma ghal kumpens allegatament dovut minhabba ipprocessar
ta’ data personali, invokando l-artikolu 82 tal-GDPR. Ir-rikorrent jghid li I-kwistjoni abbord il-
bastiment tas-so¢jeta’ intimata wasslet ghal intervent tal-Guardia di Finanza u r-registrazzjoni
ta’ data personali. Is-so¢jeta’ ntimata tichad li kienet responsabbli ghall-kontroll jew ghar-

registrazzjoni fis-sisterni Taljani.

[1li t-Tribunal josserva li ghandha ssir distinzjoni bejn il-kompetenza tal-Kummissarju ghall-
Informazzjoni u I-Protezzjoni tad-Data sabiex jinvestiga allegat ksur tal-legizlazzjoni dwar il-
protezzjoni tad-data personali, u l-gurisdizzjoni gudizzjarja dwar talbiet ghal kumpens ghad-
danni taht I-Artikolu 82 tar-Regolament (UE) 2016/679. I’dan l-ahhar rigward, 1-Artikolu 30(2)
u (3) tal-Kapitolu 586 tal-Ligijiet ta’ Malta jipprovdi espressament ghal azzjoni permezz ta’
rikors guramentat quddiem il-Prim’Awla tal-Qorti Civili, 1i ghandha tiddetermina, fejn tirrizulta
t-responsabbiltd, il-kumpens dovut, inkluzi danni morali. Ghaldaqstant, il-pretensjoni odjerna,
kif imfassla bhala talba awtonoma ghal kumpens minhabba allegat ksur tal-GDPR, ghandha tigi
ezaminata fid-dawl ta’ dan ir-regim guridiku speéjali u tal-limiti tal-kompetenza attribwita lil

dan it-Tribunal mill-Kapitolu 378.
Illi ghalhekk fejn it-talba, bhal fil-kaz odjern, hija espressament imfassla bhala azzjoni ghal

€5,000 Pdanni awtonomi taht l-artikolu 82, ma hemm ebda dispozizzjoni fil-Kap. 378 1i taghti
1il dan it-Tribunal is-setgha li jiehu post il-proc¢edura specjali stabbilita bl-artikolu 30 tal-Kap.

586. Il-konkluzjoni ghalhekk hi li din il-pretensjoni wkoll ma tagax fil-kompetenza ta’ dan it-

Tribunal.

Decizjoni
Ghal dawn il-motivi, it-Tribunal, wara li ra l-atti u I-ligijiet applikabbli gieghad jilqa’ I-
eccezzjoni preliminari tas-socjeta’ intimata u konsegwentement jastjeni milli jiehu konjizzjoni

ulterjuri tat-talba kif proposta bl-ispejjez kontra I-attur.

Dr

Arbitru

